
Seduta tat-13 ta' Gunju, 2013

Rikors Numru. 669/2012

HSBC BANK MALTA p.l.c. (C-3177)

VS

Duncan MIZZI, martu Daniela Mizzi mwielda Cauchi

[I-Qorti:

Rat ir-Rikors Manhluf imressaq fit-2 ta’ Lulju, 2012, li bih u
ghar-ragunijiet hemm imfissra, I-Bank rikorrent talab li din
iI-Qorti (a) tawtorizzah jghaddi ghall-ezekuzzjoni tat-titolu
ezekuttiv mahluqg b’kuntratti pubbli¢i ta’ self, wiehed datat
it-28 ta’ Novembru, 2005, fl-atti tan-Nutar Josette Cauchi,
u l-iehor datat 8 ta’ Awissu, 2008, fl-atti tan-Nutar Naomi
Mcallef Mugliett, u dan ghaliex “ghaddew izjed minn tliet
snin mid-data tal-istess kuntratti u li d-dejn ghadu

mhuwiex saldat kollu u dan ai termini tal-artikolu 258(¢)
tal-Kap 12 tal-Ligijiet ta’ Malta li jipprovdi li r-rikorrent
ghandu: ‘jikkonferma bil-gurament ix-xorta tad-dejn ... li
jkun gieghed ifittex I-esekuzzjoni taghha u li d-dejn jew

o,

parti minnu jkun ghadu dovut’

Rat id-degriet taghha tad-9 ta’ Lulju, 2012, li bih gieghdet
ir-rikors ghas-smigh tas-6 ta’ Di¢cembru, 2012;

Rat id-degriet taghha tas-6 ta’ Dicembru, 2012, Ii bih u
fuq talba maghmula mill-Bank rikorrent (aktar ’il quddiem
imsejjah “HSBC”) fid-29 ta’ Novembru, 2012, ordnat il-
bidla fil-kunjom tal-intimata kif muri fl-atti tar-Rikors;

Rat it-Twegiba mressqa fil-25 ta’ Jannar, 2013, |li biha I-
intimata laqghet ghat-talba ta® HSBC billi, wara li tat |-
isfond tal-grajja tal-hajja bejnha u I-intimat l-iehor, galet li
ma ssib |-ebda oggezzjoni li tintlaga’ t-talba ta® HSBC
b’dan li hija m’ghandha terfa’ I-ebda bi¢¢a mill-ispejjez “in
konnessjoni ma’ l-eventwali difiza li tista’ titressaq mill-
intimat zewgha”;

Rat it-Twegiba mressqa fl-1 ta’ Frar, 2013, li biha I-intimat
laga’ ghat-talba ta’ HSBC billi gal li fir-rikors promotur
jonqos taghrif mehtieg biex it-talba tista’ tintlaga’ u dan
ghaliex HSBC naqas Ii jaghti rendikont shih tal-hlasijiet
maghmula mill-intimati, jew min minnhom, b’'mod |i ma
jinkisibx id-dritt ta’ ezekuzzjoni fuq il-parti mid-dejn li diga’
thallset, u wkoll ghaliex HSBC jmissu [fisser il-htiega ta’
din il-kawza fid-dawl ta’ dak li jrid I-artikolu 258 tal-Kap 12
imsemmi mill-istess rikorrent;

Rat il-provi dokumentali mressga mill-Bank rikorrent;

Rat in-Nota ta’ Riferenzi mressqa mill-Bank rikorrent waqt
is-smigh tat-30 ta’ April, 20137

Semghet it-trattazzjoni tal-avukati tal-partijiet;

! Pag. 21 tal-process
2 pagg. 57 sa 73 tal-process

Rat id-degriet taghha tat-30 ta’ April, 2013, li bih halliet il-
kawza ghal-lum ghas-sentenza,

Ikkunsidrat:

llli din hija azzjoni biex zewg kuntratti pubbli¢i jkunu
dikjarati ezegwibbli mill-gdid. HSBC irid jerga’ jirrendi
ezekuttivi I-imsemmija zewg kuntratti ta’ facilita’ bankarja
minhabba li ghaddew aktar minn tliet snin minn meta
kienu pubblikati u minhabba li d-debitur intimati ghadhom
ma hallsux id-dejn taghhom mieghu;

llli I-intimata, fil-qofol, gablet mat-talba izda ma tridx terfa’
l-ebda spejjez ghaliex tghid |i hija u zewgha I-intimat I-
iehor jinsabu fejn jinsabu b’kapri¢¢ tieghu;

llli l-intimat jilga’ ghat-talba ta’ HSBC billi jghid li I-Bank
rikorrent naqas li jghid kemm, mid-dejn li sar, kien thallas
minn gabel ma nfethet il-kawza u li m’ghandhiex issir I-
ezekuzzjoni wkoll fug dak li kien thallas. Zied jghid ukoll i
HSBC irid ifisser ghaliex hass li kellu jiftah din il-kawza fid-
dawl ta’ dak li jipprovdi l-artikolu 258 tal-Kap 12 |i r-
rikorrent innifsu jsemmi;

i mill-fatti_li_johorgqu mill-atti tal-kaz jirrizulta li I-intimati
huma mizzewgin lil xulxin, izda bhalissa ghaddejjin minn
proceduri ghall-firda personali u ilhom jghixu ghal rashom
sa minn Ottubru tal-2009. Huma zzewgu f'Marzu tal-2006
u jghodd bejniethom is-sistema tal-komunjoni tal-akkwisti.
Dik li kienet id-dar taz-zwieg taghhom kisbuha f'Gunju tal-
2001;

llli bis-sahha ta’ kuntratt pubbliku tat-28 ta’ Novembru,
2005°, fl-atti tan-Nutar Josette Cauchi, HSBC rikorrent ta
lill-intimati (meta kienu ghadhom ma zzewgux lil xulxin)
facilita’ bankarja (self) ta’ sittin elf lira Maltin (Lm 60,000%)
biex, fbi¢ca minnha, jagtghu d-dejn li kien ghad fadlilhom
ma’ bank kummercjali iehor dwar self lilhom maghmul

% Dok “HSBC I”, fpagg. 2 — 8 tal-process
* Li jgibu €139,762.40 fi flus tal-lum

meta xtraw |-imsemmija dar fl-2001, u f'bi¢¢a ohra jhallsu
lil-haddiema u kuntratturi ghall-materjal u xoghol
maghmul fl-imsemmija dar;

llli bis-sahha ta’ kuntratt pubbliku tat-8 ta’ Awissu, 2008°,
fl-atti tan-Nutar Naomi Micallef Mugliett, HSBC rikorrent
raga’ ta lill-intimati facilita’ bankarja (self) ohra ta’ mija u
erbatax-il elf u mija u erbghin euro (€ 114,140) biex
taghmel tajjeb ghall-ntigijiet personali u ta’ negozju
taghhom;

i HSBC jghid |i taht |-ewwel kuntratt, ghad fadallu
jithallas minghand I-intimati mija u sitta u ghoxrin elf u
tmien mitt euro u sebgha u tmenin centezmi (€
126,800.78) fkapital u hmistax-il elf tliet mija u wiehed u
disghin euro u tnejn u tletin centezmi (€ 15,391.32)
fimghaxijiet migmugha fuq dak il-kapital sat-13 ta’ Frar,
2013°% filwaqt li taht it-tieni kuntratt, jghid li ghad fadallu
jithallas minghand I-intimati mija u hdax-il elf mitejn u
erbgha u erbghin euro u hamsa u hamsin ¢entezmi (€
111,244.55) fkapital u erbatax-il elf tliet mija u hamsa u
hamsin euro u tmintax-il ¢entezmu (€ 14,355.18)
fimghaxijiet migmugha fuq dak il-kapital sat-13 ta’ Frar,
2013";

[l fit-2 ta’ Lulju, 2012, HSBC fetah din il-kawza;

llli I-konsiderazzjonijiet ta’ xejra legali dwar din |-azzjoni
jintrabtu ma’ n-natura tal-azzjoni nnifisha li HSBC
espressament rabatha mal-artikolu 258(¢) tal-Kapitolu 12
tal-Ligijiet ta’ Malta;

llli dak I-artikolu jrid li “Wara - ... (¢) |-gheluq ta’ tliet snin
minn dak in-nhar li fih skont il-ligi it-titolu esekuttiv
imsemmi fil-paragrafi (b) u (e) tal-artikolu 253, jew rigward
il-proceduri mehudin skont [-artikolu 166A seta’ dgie
esegwit, I-esekuzzjoni tista’ ssir biss wara talba maghmula
b’rikors quddiem il-qorti kompetenti. Ir-rikorrent ghandu
wkoll jikkonferma bil-gurament ix-xorta tad-dejn jew tat-

® Dok “HSBC II, fpagg. 9 — 13 tal-process
® Dok “HSBC III”, fpagg. 47 — 50 tal-process
" Dok “HSBC III”, fpagg. 47 — 50 tal-process

talba li jkun ged ifittex |-esekuzzjoni taghha, u li d-dejn jew
parti minnu jkun ghadu dovut’;

llli I-ezekuzzjoni ta’ kuntratt ricevut minn nutar pubbliku
jew uffi¢jal pubbliku iehor awtorizzat li jircevihom, u meta
dak il-kuntratt huwa dwar dejn cert, likwidu u li ghalaq u
ma jikkonsistix f'esekuzzjoni ta’ fatt®, “ma tistax issir hlief
wara jumejn ghall-angas min-notifika ta’ sejha ghall-hlas

maghmula b’att gudizzjarju™;

[l l-imsemmi artikolu 258 huwa espressament mahsub
biex jirregola l|-ezekuzzjoni ta’ titoli ezekuttivi li jkun
ghadda minn fughom zmien minn meta setghu jkunu
ezegwiti. Dan huwa hekk ghaliex kull titolu ezekuttiv
ghandu hajja limitata u determinata sa meta tista’ ssir I-
ezekuzzjoni tieghu. Wara li jghaddi z-zmien preskritt,
tista’ tithaddem il-procedura msemmija fl-artikolu 258;

llli I-intimat igajjem il-kwestjoni dwar jekk il-pro¢edura li
ngeda biha HSBC fil-kawza tal-lum hijiex tabilhaqq
pro¢edura fpostha. Dan gieghed jinghad ukoll minhabba
li ma ntweriex li, gabel ma HSBC fetah din il-kawza,
baghat jinterpella lil xi wiehed mill-intimati b’att udizzjarju
biex ihallas id-dejn jew li kien gieghed jingeda b’att bhal
dak biex jirrendi I-kuntratti ezegwibbli*’;

[lli t-talba wahdanija ta’ HSBC hija dik li jirrendi ezegwibbli
z-zewg kuntratti pubbli¢i ta’ self moghti lill-intimati u, kif
jghid l-istess Bank rikorrent, jghoddu ghall-kaz id-
dispozizzjonijiet tal-paragrafu (¢) tal-imsemmi artikolu.
Dan jistabilixxi z-zmien ta’ tliet (3) snin minn dak inhar li fih
skond il-ligi il-kuntratti setghu jkunu ezegwiti. HSBC
gieghed jiggustifika I-ftuh ta’ din il-pro¢edura specjali taht
l-artikolu 258 “stante li ghaddew izjed minn tliet snin mid-
data ta’ l-istess kuntratti”. Hija I-fehma shiha ta’ din il-
Qorti li, ghall-finijiet tal-imsemmi artikolu, z-zmien preskritt
ma jibdiex ghaddej mid-data tal-kuntratt, izda minn dak
inhar li kuntratt bhal dak ikun sar ezegwibbli. Hekk tghid
il-ligi u ma jidhirx li tista’ tinghata tifsira ohra;

8 Art. 253(b) tal-Kap 12

° Art. 256(2) tal-Kap 12

10 _.ittra ufficjali mibghuta minn HSBC fis-27 ta’ Jannar, 2012 skond l-art 166A (ara Dok “E”, fpagg. 39
— 40 tal-process) ma titkellimx dwar il-krediti mertu tal-kawza tal-lum

[lli, kif inghad gabel, biex kuntratt jew titolu bhal dak ikollu
effett ezekuttiv, il-ligi trid li jintbaghat att gudizzjarju lid-
debitur b’sejha ghall-hlas u jkunu ghaddew minn tal-angas
jumejn min-notifika lid-debitur ta’ dak l-att gudizzjarju.
Minn dak il-hin 'l hemm, it-titolu jkun jista’ jkun ezegwit bil-
hrug tal-atti ezekutivi mahsuba fil-ligi bla ma jehtieg
pro¢eduri ohrajn jew xi sentenza li tikkonferma li dak il-
kuntratt sar ezegwibbli;

lIli fejn, bhal fil-kaz tal-lum, kuntratt ikun halaq id-dejn izda
ma jkunx iddetermina sa minn dak inhar meta d-dejn ikun
dovut jew ikun stabilixxa cirkostanza jew cirkostanzi fejn il-
bilan¢ isir jista’ jintalab minnufih qabel iz-zmien li jkun
inghata, |-att gudizzjarju msemmi jservi biex jirrendi d-dejn
bhala wiehed dovut, minbarra li jkun ikkonferma c¢-
Gertezza tieghu u I-likwidazzjoni mitluba mil-ligit*. Fil-kaz
li I-Qorti ghandha quddiemha, z-zewd kuntratti jghidu li
huma kuntratti ta’ self ta’ somma determinata. Meta gew
ippubblikati kull wiehed miz-zewg kuntratti tnizzel li “The
loan is for a fixed term”. Fl-ebda wiehed miz-zewg
kuntratti ma jissemma kemm hu z-zZmien li fih is-somma
mislufa trid tintradd lura (ghalkemm, kif issoltu jsir, il-Bank
zamm shih il-jedd tieghu li jitlob ir-radd lura gabel waqtu
ta’ kull bilan¢ fkaz li min issellef jonqos Ii jhares il-
kundizzjonijiet kollha tas-self);

[lli din il-Qorti diga’ fissret il-fehma taghha dwar gaghda
bhal din f'decizjonijiet ohrajn u, fwahda minnhom, fejn
kien involut ukoll HSBC'.  Taghraf ukoll li din l-istess
Qorti (diversament presjeduta) ma sabet I-ebda diffikulta’
li tilga’ talba maghmula tant l-artikolu 258 meta ma jkunx
jghodd it-thaddim ta’ dak I-artikolu. F’dan ir-rigward, qabel
ma saret it-trattazzjoni tal-gheluq fil-kawza tal-lum, |-
gharef difensur ta’ HSBC ressqet nota ta’ riferenzi b’zewg
sentenzi li hija qgalet li jsostnu |-fehma ta’ HSBC*® i I-
procedura mnedija minnu fdin il-kawza hija tajba u

' p A, JZM 4.6.2012 fil-kawza fl-ismijiet HSBC Bank Malta p.l.c. vs Small Properties Limited et

12 Rik. Nru. 226/12 fl-ismijiet HSBC Bank Malta p.l.c. vs Charmaine Saliba maqgtugha fis-27.9.2012
gappellata)

3 P.A. RCP 21.9.1.2009 fil-kawza fl-ismijiet Bank of Valletta p.l.c. vs Mallia Borg Co. et (mhix
appellata) u App. Civ. 22.2.2013 fil-kawza fl-ismijiet Bawag Bank Malta Ltd vs Gemxija Crown
Limited et

Pagna 6 minn 8
Qrati tal-Gustizzja



Kopja Informali ta' Sentenza

fwagtha. Kemm hu hekk, ma saret I-ebda sottomissjoni
ohra fit-trattazzjoni min-naha ta’ HSBC;

[lIi filwaqt li turi I-akbar stima ghad-dehen imfisser fiz-zewg
sentenzi msemmija minn HSBC, din il-Qorti ma ssibx li
nghatawlha ragunijiet tajbin bizzejjed biex tibdel il-fehma
taghha dwar it-tifsira tal-ligi. Dwar |-ewwel sentenza,
jinghad biss li I-ligi nnifisha — fl-artikolu 256(2) tal-Kap 12 —
tohloq xkiel ghall-fehma li kuntratt li jikkostitwixxi dejn cert,
likwidu u dovut jista’ jigi esegwit minn dak il-hin li jsir.
Fehma bhal din tmur kontra I-kliem espress ta’ dik id-
dispozizzjoni li tghid li I-esekuzzjoni ta’ kuntratt “ma tistax
issir hlief ...”. Mela, I-esekuzzjoni ta’ kuntratt li ghalih
jghodd I-artikolu 253(b) trid toqghod ghal dak li titlob il-ligi
fl-artikolu 256(2) u huwa wara li jithares dak li jissemma
fih i l-imsemmi kuntratt jibda jkun esegwibbli. L-ebda
sentenza ma jmissha tkun imfissra li gieghda tipprovdi xi
hada li tkun kontra I-kelma tal-ligi. Dwar it-tieni sentenza,
jinghad li I-kaz kien jirrigwarda t-twaqqif ta’ ezekuzzjoni ta’
att ezekuttiv (u mhux ta’ titolu ezekuttiv) taht I-artikolu
281 tal-Kap 12 u mhux taht |-artikolu 258 tal-istess Kodici;
minbarra dan, kien jirreferi ghal kuntratt ta’ kostituzzjoni ta’
dejn i kellu jithallas sa mhux aktar tard minn data
miftehma (hames snin minn dak inhar I|i saret il-
kostituzzjoni tad-dejn) u z-zmien tal-esekuzzjoni tieghu
beda jghodd minn dak inhar li ghalaq iz-zmien tal-hlas
tad-dejn u mhux minn dak inhar li sar il-kuntratt (bhalma
gieghed jippretendi HSBC f'din il-kawza), filwaqt li z-zewg
kuntratti li HSBC jrid jirrendi ezegwibbli mill-gdid bil-kawza
tal-lum langas jissemma fihom sakemm kellu jithallas lura
s-self; fit-tielet lok, parti mid-deliberazzjonijiet tal-Qorti tal-
Appell kienu jikkonsistu sewwasew minn tehid ta’ silta
mis-sentenza taghha li din il-Qorti semmiet aktar gabel u
bi gbil ma’ dak li ssemma fis-silta u li hija I-fehma ta’ din il-
Qorti fdin is-sentenza taghha tal-lum;

[lli, fil-fehma tal-Qorti, dan kollu jfisser li t-talba ta’ HSBC
f'din il-pro¢edura saret qabel waqtha, u din il-Qorti ghadha
sal-lum mizmuma milli tawtorizza |-ezegwibilita’ mill-gdid
ta’ titolu ezekuttiv li ghadu (minn dak li johrog mill-atti tal-
kawza) ma kien ezegwibbli gatt. Ladarba |-pro¢edura
mahsuba fl-artikolu 258 tghodd biss meta jkun ghalaq iz-

zmien li titolu ezekutiv ikun ghadu ezegwibbli u sewwasew
biex jinghata |-provvediment biex jerga’ jsir ezegwibbli
mill-gdid, jigi li din il-procedura ma tistax tintuza fejn iz-
zmien imsemmi dwar it-titolu ezekuttiv li jkun ma jkunx
ghadu ghadda kollu jew ma jkunx beda ghaddej. Fi kliem
iehor, il-hsieb tal-artikolu 258 m’huwiex dak li tiddikjara lill-
parti intimata bhala persuna midjuna (ghalkemm tista’
tintuza biex tistabilixxi kemm mid-dejn reklamat fit-titolu
ezekuttiv ikun ghadu dovut), izda biss biex tirrendi t-titolu
ezegwibbli mill-gdid. Fejn it-titolu huwa ezegwibbli u
ghadu m’ghaddiex iz-zmien tal-effettivita’ tieghu, ma
hemmx bzonn tar-rimedju taht I-imsemmi artikolu 258;

Ghal dawn ir-ragunijiet, il-Qorti geghda taqta’ u tiddeciedi
billi:

Tilqa’ t-tieni e€cezzjoni tal-intimat Duncan Mizzi, u ssib li
I-azzjoni mibdija mill-Bank rikorrent saret gabel waqtha; u

Tichad it-talba tal-Bank rikorrent, bl-ispejjez.

< Sentenza Finali >

